
				এই পাতাটির মুদ্রণ সংশোধন করা প্রয়োজন। 
কুল-বধূ।
- r Y.
রায় মহাশয় বলিলেন, “তাহ’লে রতন বোসের মেয়ের বিয়ে কি পাকাপাকি হ’ল হে ?” *
বিবাহের সে নিজেই ঘটক, কাজেই গোবিন্দ চক্ৰবৰ্ত্তী একটু যেন গর্বে স্ফীত হইয়া বলিল, “আজ্ঞে যখন আশীৰ্বাদ হয়ে গেছে তখন একরকম পাকাই বলতে হবে বই কি ?”
রায় মহাশয় গভীরভাবে জিজ্ঞাসা করিলেন, “সম্বন্ধটা কল্লে
কে হে,-তুমিই নাকি ?”
রায় মহাশয়ের গান্তীৰ্য্য দেখিয়া গোবিন্দ চক্ৰবৰ্ত্তী যেন একটু
সঙ্কোচিত হইয়া পড়িল। সে মুখখানা কাচুমাচু করিয়া বলিল, “আমি একটা নিমিত্ত মাত্ৰ-ধার কাজ তিনিই কচ্ছেন।”
- রায় মহাশয় আর কোন কথা কহিলেন না-নীরবে বাহিরের দিকে চাহিয়। ধীরে ধীরে সাটুকার নলটা টানিতে লাগিলেন। বাহিরের জমাট অন্ধকার তঁহার চখের সম্মুখে গাঢ় কৃষ্ণবৰ্ণ হইয়া ভিতরের অন্ধকারটাকে আরও বিরাট করিয়া তুলিল । গোবিন্দ চক্রবর্তী রায় মহাশয়ের মুখ হইতে একটা কিছু শুনিবার আশায় তঁহার মুখের দিকে চাহিয়া অপেক্ষা করিতে DDDSS S SDDBDS DBDBK DBDB DBBS SBBDS BDBDB BBD মহাশয়কে নীরব থাকিতে দেখিয়া তাহাকেই আবার কথা পাড়িতে হইল, সে ভয়ে ভয়ে অতি মৃদুস্বরে বলিল, “একটি পরম সুন্দরী পাত্রীর সন্ধান পেলেম, তাই আপনাকে সংবাদ দিতে ছুটে আসতে হ’লো ; আপনি যেমনটি চান, পাত্রীটিও হুবহু তাই। যদি অনুমতি হয়, একবার দেখাবার বন্দোবস্ত করতে পারি।’

